



SKK-3 PATUNDSHMËRIA, IMPIANTET DHE PAJISJET

SHËNIM SHPJEGUES 

Shënimet shpjeguese për Standardet e Kontabilitetit të Kosovës kanë për qëllim të japin informacion shtesë për Standardet dhe udhëzime teknike për sa i përket përdorimit dhe zbatimit të tyre. Në rast të ndonjë divergjence ndërmjet Shënimeve Shpjeguese dhe Standardeve, janë Standardet ato që mbizotërojnë.

Palujtshëmritë, impiantet dhe pajimet përkufizohen si pasuri të trupëzuara me një afat përdorimi të paraparë prej më shumë se një vit, të cilat mbahen për t’u përdorur për prodhim ose furnizim të mallarve ose shërbimeve, për dhënie me qira të tjerëve, ose për qëllime administrative (SKK 3.2).

Njohja e palujtshërive, impijanteve dhe pajimeve

Zërat e patundshmërisë, impianteve dhe pajisjeve duhet të njihen si pasuri atëherë kur (SKK 3.3):

· Është e mundshme që do të hyjnë në ndërmarrje përfitime ekonomike në të ardhmen që janë të shoqëruara me pasurinë; dhe 

· Kostoja e pasurisë për ndërmarrjen mund të matet në mënyrë të besueshme.

Matja fillestare

Zërat e patundshmërisë, impiantit dhe pajisjeve që kualifikohen për njohje si pasuri duhet të maten fillimisht në koston e tyre (SKK 3.6).

Komponentet e kostos

Kostoja e patundshmërisë, impianteve dhe pajisjeve është shuma e keshit të paguar, ose vlera fer apo ndonjë konsideratë tjetër që jepet, për përvetësimin apo konstruktimin e pasurisë. Pasuritë mund të konstruktohen nga ndonjë palë tjetër ose të vetëkonstruktohen nga ndërmarrja.

Si plotësim i çmimit të blerjes, kostoja e një pasurie mund të përfshijë doganat nga importi, tatimet e parefundueshme të blerjes, doganat tjera të pa rikuperueshme dhe cilatdo kosto të atribueshme drejtpërdrejt siq janë ngarkesat nga transportimi të cilat i sjellin pasuritë ne vendin dhe gjendjen e duhur. Kostoja e një pasurie mundet që poashtu t’i përfshijë edhe kostot e instalimit.

Nga kostoja e palujtshmërisë, impijanteve dhe pajimeve përjashtohen:

· Lirimet nga tregtimi dhe rabatet tjera;

· Tatimet e paguara në përvetësim dhe të rikuperuara më pas;

· Kostot e tërthorta administrative dhe të përgjithshme; 

· Kostot e fillimit dhe shpenzimet para prodhimit
· Kostot e trainjmit të stafit;

· Kostot shtesë siq është riparimi i dëmeve gjate instalimit           

Shuma bartëse e patundshmërisë, impianteve dhe pajisjeve mund të reduktohet me grantet qeveritare të zbatueshme (SKK 3.7). Referojuni SKK 7, Kontabiliteti për grantet qeveritare dhe shpalosja e ndihmës së qeverisë.

Ilustrim i përcaktimit të kostos së përvetësimit

Kompania A është një prodhues kompjuterësh. Ka blerë një makinë më 31 dhjetor e cila do të përdoret për prodhim. Faktura nga pala shitëse i përmban artikujt në vijim:            









Euro


Çmimin shitës 





150,000

Transportimin                                                       
  20,000

Tarifat e vendosjes





    8,000

Tarifat e trainimit të punëtorëve për prodhim
    
    5,000

Kontratën njëvjeqare për sherbime të mirëmbajtjes      12,000

TOTALI        





            195,000

Përveç kësaj, kompania A i ka paguar edhe  elektricistit 2,000€ për të instaluar një prizë të re elektrike për makinën. Megjithatë, kompania A ka vendosur që ta ndërrojë vendin e makines pasi që elektricisti ka filluar punën, kështu që ka pasur një kosto shtesë prej 500€ për ta riparuar një vrimë të panevojshme që është shpuar në mur.

Shumat që do të duhej të regjistroheshin në regjistrat financiarë për secilën kategori janë si vijon:










Shpenzimet





Euro
Makineria
Shpenzime
e parapaguara
Çmimi i faturës
     150.000
150.000


Transportimi

       20.000
20.000 



Tarifa e instalimit
         8.000
  8.000

Tarifa e trajnimit të stafit   5.000
 

           5.000

Kontrata njëvjeçare e

mirëmbajtjes

        12.000





12.000
Subtotali

     195.000

Puna elektrike:
          2.500
  2.000
               500
Totalet:

      197.000
180.000 

 5.500          12.000
1. Shuma prej 180.000 € do të regjistrohet në konton e “Makinerisë”

2. Kostot e trajnimit të stafit, dhe kostot e riparimit të murit të dëmtuar duhet të njihen si shpenzime në pasqyrën e të ardhurave gjatë periudhës në të cilën ato janë bërë
3. Kontrata për shërbime prej 12,000€ fillimisht do të regjistrohet si pasuri e shërbimeve të parapaguara. Këto shërbime të parapaguara do të njihen si shpenzime gjatë periudhës njëvjeçare e cila mbulohet nga marrëveshja e shërbimeve. 
Siç ilustron ky shembull, në shumë raste kostoja e një pasurie i përfshin disa komponente. Dmth, është me rëndësi për një ndërmarrje që ta krijojë një sistem i cili mundëson që të identifikohen dhe të barazohen dokumentet e patundshmërisë, impianteve dhe pajisjeve me regjistrat e kontabilitetit. 

Për shkak të dallimeve ndërmjet SKK dhe kodit tatimor në trajtimin e patundshmërisë, impianteve dhe pajisjeve, u rekomandohet ndërmarrjeve që të vendosin regjistra të posaçëm për qëllime të kontabilitetit financiar dhe të llogaritjes së tatimeve, dhe pastaj t’i barazojnë rregullisht aktivitetet ndërmjet sistemeve. Referojuni shënimeve shpjeguese për SKK 12, Tatimet në fitim, për informacione të mëtutjeshme mbi ndryshimet ndërmjet kontabilitetit financiar në pajtim me SKK dhe atij në pajtim me kërkesat e kodit tatimor.                        

Shkëmbimet e patundshmërisë, impiantit dhe pajisjeve

Shkëmbimet e pasurive të ngjashme

Patundshmëria, impiantet dhe pajisjet mund të përvetësohen në shkëmbim për një pasuri të ngjashme e cila ka përdorim të ngjashëm në të njëjtën vijë të veprimtarisë dhe e cila ka vlerë fer të ngjashme. Zërat e patundshmërisë, impianteve dhe pajisjeve mund të shiten edhe në shkëmbim për një interes ekuiteti në një pasuri të ngjashme. Në të dy rastet, nuk njihet as fitim e as humbje në transaksion sepse procesi i fitimit nuk është i plotë. Në vend të kësaj, kostoja e pasurisë së re është shuma bartëse e pasurisë që është dorëzuar, e korigjuar për çfarëdo shume të keshit apo çfarëdo kompensimi të dhënë apo të pranuar. 

Megjithatë, vlera fer e pasurisë së pranuar mund të ofrojë dëshmi për ndonjë dëmtim të pasurisë nga e cila është hequr dorë. Në raste të tilla, pasuria nga e cila është hequr dorë shënohet dhe kjo vlerë e shënuar i jepet pasurisë së re. Nëse pasuri të tjera, siç është keshi, përfshihen si pjesë e procesit të transaksionit të shkëmbimit, kjo mund të tregojë që zërat e këmbyer nuk kanë vlerë të ngjashme. 

Ilustrime të shkëmbimeve të pasurive të ngjashme

Kompania A e ka një makinë fotokopjuese, me vlerë bartëse 13,000€, e cila përmban disa funksione por nuk punon mjaft shpejt sa për t’i plotësuar nevojat e kompanisë.

Kompania B e ka një makinë fotokopjuese, me vlerë bartëse prej 15,000€, e cila është shumë e shpejtë por nuk i ka funksionet shtesë të cilat i nevojiten kompanisë.

Kompania A dhe B pajtohen që t’i shkëmbejnë makinat e tyre fotokopjuese. Nëse këto makina shkëmbehen pa ndonjë kompensim, Kompania A do t’i regjistrojë 13,000€ si kosto e makinës që e ka marrë nga Kompania B, ndërsa Kompania B do t’i regjistrojë 15,000€ si kosto e fotokopjueses që e ka marrë nga Kompania A.

Ndërsa, nëse kompania A i paguan Kompanisë B edhe 2,000€, Kompania A do t’i regjistrojë 15,000€ si kosto e fotokopjueses së tyre të re,si rezultat i dhënies së keshit prej 2,000€ plus një makinë fotokopjuese me vlerë bartëse 13,000€. Nga ana tjetër, Kompania B do t’i regjistrojë 13,000€ si kosto e fotokopjueses së tyre të re, si rezultat i asaj që kanë marrë 2,000€ në kesh plus një makinë fotokopjuese në shkëmbim për dorëzimin e një fotokopjuesi me shumë bartëse 15,000€.

Shkëmbimet e pasurive jo të ngjashme

Zërat e patundshmërive, impianteve dhe pajisjeve mund përvetësohen në shkëmbim ose në shkëmbim të pjesshëm për një zë jo të ngjashëm të patundshmërisë, impianteve dhe pajisjeve ose për ndonjë pasuri tjetër. Kostoja e zërave të tillë matet në vlerën fer të pasurisë që është marrë, e cila është ekuivalente me vlerën fer të pasurisë që është dhënë, e rregulluar për një shumë të keshit apo ekuivalenteve të keshit që janë transferuar. Në rastet kur shkëmbimet përfshijnë zëra jo të ngjashëm, procesi i fitimit konsiderohet se është i plotë. Rregulli i përgjithshëm është që të vlerësohet transaksioni në vlerën fer të pasurisë së marrë, përveç nëse vlera fer e pasurisë së dhënë është më evidente, dhe të njihen fitimet apo humbjet nga transaksionet.

Ilustrime të shkëmbimeve të pasurive jo të ngjashme

Kompania A e shkëmben një automobil me vlerë bartëse 10,000€, dhe një vlerë fer të panjohur, me Kompaninë B për një makinë prodhimi me vlerë fer prej 12,000€. Kompania A do ta regjistrojë koston e përvetësimit të makinës së prodhimit si 12,000€ dhe një fitim prej 2,000€ në transaksion. Kompania B do ta regjistrojë koston e përvetësimit të automobilit si 12,000€ në mungesë të informatave mbi vlerën e tij fer.

Shpenzimet që dalin nga përvetësimi

Shpenzimet që kanë të bëjnë me zërat e patundshmërisë, impiantit dhe pajisjeve të cilat bëhen pas përvetësimit duhet t’i shtohen vlerës bartëse të pasurisë atëherë kur është e mundur që do të hyjnë në ndërmarrje përfitime ekonomike të së ardhmes, të cilat e tejkalojnë standardin ekzistues fillimisht të vlerësuar të ndërmarrjes. Shpenzime të tjera pasuese të cilat nuk e plotësojnë këtë kriter duhet të njihen si shpenzime në periudhën në të cilën ato ndodhin (SKK 3.9).

Pas përvetësimit mund të dalin shumë shpenzime të ndryshme që kanë të bëjnë me zërat e patundshmërisë, impiantit dhe pajisjeve dhe lloji i shpenzimit e përcakton trajtimin e tyre kontabël. Shpenzimet pas blerjes ndahen në kategoritë e mëposhtme:

· Shtesat, të cilat përfshijnë zmadhimin e një pasurie ose shtimin e një karakteristike të re, të cilat kapitalizohen,

· Përmirësimet, të cilat përfshijnë ngritjen e efikasitetit ose kapacitetit të operacioneve, kapitalizohen,

· Riparimi dhe mirëmbajtja për të mbajtur pasurinë në gjendje funksionuese, shpenzohen, dhe 

· Riparimet e jashtzakonshme për të zgjatur afatin shërbyes të një pasurie, regjistrohen si reduktime në amortizimin e akumuluar të pasurisë.

Ilustrime të trajtimit kontabël të shpenzimeve pasuese

Për secilën prej situatave në vijim, tregohet metoda adekuate kontabël.          

1. Rilyerja e mureve të një zyreje: shpenzim

2. Rindërtimi i një makine që të punojë 5 vjet më gjatë se sa është  

      vlerësuar fillimisht: kjo është përmirësim prandaj kapitalizohet

3. Pagesa e një shërbimi për të riparuar një kompjuter i cili nuk punon: shpenzim

4. Rimbulimi i një depoje që ndërtesa të shërbejë edhe 20 vjet të tjera: kjo është riparim i jashtëzakonshëm që e zgjat afatin shërbyes të pasurisë prandaj regjistrohet si reduktim në amortizimin e grumbulluar të pasurisë.      

5. Azhurnimi i hardverit të një kompjuteri që t’i mundësohet procesimi më i shpejtë i punës: kjo është shtesë e një karakteristike të re prandaj kapitalizohet.

Matja pas njohjes fillestare

Bazuar në koston
Pas njohjes fillestare si pasuri, zërat e patundshmërisë, impianteve dhe pajisjeve duhet të barten në koston e tyre, minus amortizimi i akumuluar dhe humbjet e akumuluara të dëmtimit (SKK 3.11).

Bazuar në rivlerësim
Si alternativë, pasuria mund të bartet në një vlerë të rivlerësuar, që është vlera e saj fer në datën e rivlerësimit minus amortizimi i akumuluar pas kësaj dhe minus humbjet e dëmtimit të amortizimit të akumuluar. Rivlerësimet duhet të bëhen rregullisht ashtuqë vlera bartëse të mos ndryshojë materialisht nga ajo që do të mund të përcaktohej duke përdorur vlerën fer në datën e pasqyrës së bilancit (SKK 3.11)

Për ta zbatuar këtë alternativë të kontabilitetit, bilancet e pasurive fikse korigjohen për ta reflektuar vlerën fer, e cila zakonisht përcaktohet nga vlerësuesi. Nuk është e përshtatshme që të rivlerësohen pasuritë fikse duke përdorur një tregues të përgjithshëm sepse kjo nuk i reflekton vlerat fer të pasurive individuale.

Nëse vlerësohet një zë i patundshmërisë, impianteve dhe pajisjeve, atëherë duhet të rivlerësohet e tërë kategoria së cilës i takon ajo pasuri (SKK 3.14).

Një ngritje në shumën e bartur të pasurisë për shkak të rivlerësimit fer do të duhej të bëhej në një konto të ekuitetit, që normalisht quhet tepricë e rivlerësimit ose rezervë e rivlerësimit të pasurisë jokurente.(SKK 3.15).  Nga ana tjetër, një rënje do të duhej të njihej si shpenzim (SKK 3.16) 

Në rivlerësimet pasuese ndryshon trajtimi kontabël, varësisht nga fakti se a është krijuar që më parë një konto e tepricës së rivlerësimit dhe nëse është kështu, a është formuar shuma e bilancit të tij. 

Para së gjithash:

1. Kur zbritet shuma bartëse e një pasurie, dhe ekziston një konto e tepricës së rivlerësimit, zbritja në shumën bartëse i ngarkohet kontos së tepricës së rivlerësimit. Çdo tejkalim i bilancit të kontos së tepricës së rivlerësimit njihet si shpenzim (SKK 3.16).

2. Kur rritet shuma bartëse e pasurisë, rritja e rivlerësimit suhet të njihet si të ardhura deri në atë masë sa ta kthejë  zbritjen e rivlerësimit në të njëjtën pasuri e cila më parë është njohur si shpenzim (SKK 3.15)

3. Kur një pasuri hiqet nga përdorimi, bilanci në tepricën e rivlerësimit që ka të bëjë me atë pasuri do të transferohet drejtpërsëdrejti në fitimet e mbajtura. Ky transfer duhet të shpaloset në pasqyrën e ndryshimeve të ekuitetit dhe jo në pasqyrën e të ardhurave (SKK 3.17).

Ilustrim i rivlerësimit

Më 1 janar 1976, Kompania A e ka përvetësuar një ndërtesë me kosto 400,000€ dhe e ka amortizuar atë në 2.5 përqind, sipas metodës lineare, pa vlerë të mbetur. E hyra për ta regjistruar përvetësimin është:

Debi
Ndërtesa

400,000€

Kredi
Kesh




400,000€

Për çdo vit, gjatë 20 viteve, kompania A ka regjistruar amortizim prej 10,000€. Më 1 janar 1996, pasuria është vlerësuar se ka vlerë të arsyeshme (dmth, kosto zëvendësimi të amortizuar) prej 300,000€. Është bërë e hyra e mëposhtme për ta reflektuar rritjen prej 50 përqind të vlerës bartëse të ndërtesës:

Debi
Ndërtesa

200,000€

Kredi
Amortizimi i akumuluar

100,000€

Kredi
Shtesa e rivlerësimit

100,000€

Bilancet përkatëse të kontove të rëndësishme para dhe pas rivlerësimit janë si vijojnë:

Para rivlerësimit 
 
Pas rivlerësimit
Ndërtesat  



    200,000


    300,000


Amortizimi i akumuluar                     100,000                               150,000

Rezerva e rivlerësimit


     -


      50,000

Ngarkesa e re vjetore e amortizimit, që fillon në vitin 1996, do të jetë 15,000€ (300,000€/20). Megjithatë, përderisa pasqyrat e të ardhurave në çdo vit duhet të absorbojnë shpenzime më të mëdha të amortizimit, do të ketë një korigjim kompensimi për ta transferuar shumën e shpenzimit ekstra të amortizimit (15,000€ - 10,000€ = 5,000€) nga teprica e rivlerësimit në fitimet e mbajtura. Të hyrat përkatëse kontabël që bëhen gjatë periudhës 5-vjeçare prej 1996 deri në 2000 janë si në vijim:

Debi
Shpenzimet e amortizimit

15,000€

Kredi
Amortizimi i akumuluar



15,000€

Debi
Shtesa e rivlerësimit


5,000€

Kredi
Fitimet e mbajtura




5,000€

Më 1 janar 2001, ndërtesa është vlerësuar se ka një vlerë të arsyeshme prej 120,000€. Bilancet përkatëse kontabël të asaj date kanë qenë:








Para

Ndërtesa





600,000

Amortizimi i akumuluar (62.5%)


375,000
Vlera e librit





225,000

Shtesa e rivlerësimit




75,000

Në datën 1 janar 2001, vlera e librit e ndërtesës ka qenë 225,000€, ose 37,5 përqind të kostos bruto të zëvendësimit prej 600,000€ para pesë vjetësh. Vlerësimi tjetër zbulon që vlera fer është vetëm 120,000€ në këtë moment. Kjo dmth, 30 përqind nga kostoja fillestare prej 400,000€. Megjithatë, në vend që të ngarkohet zbritja në vlerë prej 105,000€ (225,000€ - 120,000€) në të ardhura, pjesa e zbritjes që përfaqëson të ripërshkuarit e rritjes në vlerë që është njohur më parë (këtu 75,000) duhet të llogaritet si kthim mbrapa i shtesës së rivlerësimit, dhe jo si humbje e realizuar.
Pasuria bruto duhet të zbritet nga kostoja fillestare dhe amortizimi përkatës i akumuluar duhet të korigjohet për normën 70 përqind që është dhënë nga vlerësimi i fundit. Bilancet e përmirësuara duhet të jenë :
Ndërtesa






400.000

Amortizimi i akumuluar (70 përqind)


280,000
Vlera e librit






120,000

Të hyrat e kontabilitetit që kërkohen janë si në vijim:

Debi:
Amortizimi i akumuluar (375,000-280,000)
95,000

Debi:
Shtesa e rivlerësimit



75,000

Debi:
Humbja nga dëmtimi i pasurisë


30,000

Kredi:
Ndërtesa (600,000-400,000)



200,000

Humbja nga dëmtimi i pasurisë prej 30,000 llogaritet si kosto historike prej 400,000€ e shumëzuar për ndryshimin ndërmjet amortizimit prej 70 përqind, që është treguar nga vlerësimi më 1 janar 2001, përkundër normës së akumuluar prej 62,5 përqind.

Amortizimi  

Shuma e amortizueshme e zërave të patundshmërisë, impianteve dhe pajisjeve duhet të alokohet në bazë sistematike gjatë afatit të saj të shfrytëzimit. Metoda e amortizimit që përdoret duhet ta reflektojë mostrën në të cilën ndërmarrja i konsumon dobitë ekonomike të pasurisë. Ngarkesa e amortizimit për secilën periudhë duhet të njihet si shpenzim përve​ç nëse ajo përfshihet në shumën bartëse të një pasurie tjetër (SKK 3.18).

Afati i shfrytëzimit të një pasurie definohet sipas dobishmërisë së pritur të pasurisë për ndërmarrjen dhe vlerësimi i afatit të shfrytëzimit është çështje gjykimi, bazuar në përvojën e ndërmarrjes me pasuri të ngjashme. Politika e ndërmarrjes për menagjim të pasurive mund të përfshijë heqjen nga përdorimi të pasurive pas një kohe të caktuar ose pas konsumimit të një proporcioni të caktuar të dobive ekonomike që vijnë nga pasuria. Dmth afati i shfrytëzimit të pasurisë mund të jetë më i shkurtër sesa afati i saj ekonomik.

Toka dhe ndërtesat duhet të llogariten ndaras, edhe nëse ato janë përvetësuar së bashku, sepse zakonisht toka ka afat të pakufizuar dhe prandaj nuk amortizohet. Nga ana tjetër, ndërtesat kanë afat të kufizuar dhe janë pasuri të amortizueshme. Nëse toka dhe ndërtesat përvetësohen së bashku, kostoja duhet të alokohet ndërmjet tyre ashtuqë të mund të llogaritet amortizimi i ndërtesës (SKK 3.21). Alokimi i kostos duhet t’i reflektojë vlerat relative fer të tyre dhe zakonisht bazohet në vlerësim. 

Shuma e amortizueshme e një pasurie, dmth, baza e saj e amortizimit, përcaktohet pasi që të zbritet vlera e mbetur e pasurisë, përveç nëse kjo shumë është e parëndësishme (SKK 3.22)

Mund të përdoret një numër i metodave të ndryshme të amortizimit për ta alokuar shumën e amortizueshme të pasurisë në mënyrë sistematike gjatë afatit të saj të shfrytëzimit. Ato janë:

· Drejtvizore, apo lineare, metodë që ka si rezultat një ngarkim konstant përgjatë afatit të shfrytëzimit të pasurisë;

· Metoda e bilancit të zvogëluar, që ka si rezultat një ngarkim që zvogëlohet përgjatë afatit të shfrytëzimit të pasurisë; dhe 

· Metoda e orëve të prodhimit që ka si rezultat një ngarkim të bazuar në përdorimin apo rezultatin e pritur të pasurisë.

Ilustrim i metodës së amortizimit

(1) Kompania A posedon një veturë të kompanisë e cila kushton 15,000€, dhe pritet të ketë një vlerë të mbetur prej 3,000€ dhe një afat përdorimi prej 4 vjetësh. Baza e amortizimit është 15,000€ minus 3,000€ = 12,000€
Të llogaritet amortizimi për të gjitha vitet përmes metodës lineare:

Vlera e amortizueshme pjesëtuar për afatin e përdorimit është e barabartë me amortizimin vjetor.



12,000€ = 3,000€ në vit




4 vjet

Norma vjetore e amortizimit është 25 përqind.




[(3,000 €/ 12,000€) = 25%]

(2) Kompania B posedon një veturë të kompanisë e cila kushton 15,000€, dhe pritet të ketë vlerë të mbetur prej 3,000€, dhe afat të përdorimit prej 24,000 kilometra gjatë një periudhe tri vjeçare. Në vitin e parë ajo do të vozitet për 8,000 kilometra, në vitin e dytë 10,000 kilometra dhe viti e tretë 6,000 kilometra.

Të llogaritet amortizimi sipas metodës së shumës së njësive të prodhimit:

Amortizimi për kilometër është .5, e llogaritur si bazë e amortizimit prej 12,000€ e pjesëtuar për 24,000 kilometrat e parapara = 0.50 €.

Numri i kilometrave të kaluar në vit, shumëzuar për 0.50 € për kilometër është e barabartë me ngarkimin vjetor të amortizimit, si në vijim:


Viti i parë:
8000 x 0.50€ = 4000€



Viti i dytë:    10000 x 0.50€ = 5000€



Viti i tretë:
6000 x 0.50€ = 3000€



Totali:



   12000€
(3) Kompania C posedon një veturë e cila kushton 15,000€, dhe e cila pritet të ketë vlerë të mbetur prej 3,000€ dhe një afat përdorimi për katër vjet. Ngarkesa e amortizimit do të llogaritet duke përdorur metodën e bilancit zvogëlues.
Sipas metodës së zvogëlimit të bilancit: (1) vlera e mbetur e pasurisë nuk merret në konsiderim, dhe (2) amortizimi llogaritet si shumëfish i normës lineare të  amortizimit. Në këtë rast afati i përdorimit është 4 vjet prandaj përqindja lineare është 25 përqind. Shumëfishat që zakonisht përdoren janë 150% ose 200% të përqindjes lineare. Në këtë ilustrim, supozoni që Kompania C e zgjedh shumëfishin 150%, i cili është 1.5 herë sa përqindja lineare. Prandaj, shkalla vjetore e përqindjes që përdoret në llogaritjen e amortizimit është 37.5% [25% x 1.5].
Për ta përcaktuar amortizimin për vitin e parë, kostoja e veturës shumëzohet me përqindjen e amortizimit: [15,000€ x 37.5%] = 5,625€.

Për ta llogaritur amortizimin për vitin e dytë, vlera e librit të veturës, dmth: kostoja fillestare minus amortizimi i akumuluar, shumëzohet me përqindjen e amortizimit. Vlera e librit e veturës në këtë rast është [15,000-5,625] = 9,375 dhe ngarkesa e amortizimit për vitin e dytë është [9,375 x 37.5%] = 3,516.

Llogaritjet e amortizimit për vitet e mbetura vazhdojnë duke shumëzuar vlerën e librit të veturës me përqindjen e amortizimit prej 37.5 përqind. Më poshtë është dhënë një skemë e amortizimit për automobilin.

Viti      Vlera e      
Amortizimi          Amortizimi i        Vlera e mbetur e 

            librave      
     Vjetor               akumuluar                      librave
   1    15,000                    5,625                  5,625                         9,375     

   2      9,375                    3,516                  9,141                         5,859

   3      5,859                    2,197                11,338                         3,662          

   4      3,662                     662*                12,000                         3,000*

*Vetura nuk mund të amortizohet nën vlerën e saj të mbetur, kështu që amortizimi në vitin e katërt është i kufizuar në 662€.

Dëmtimi   

Sipas SKK, ndërmarrja duhet të jetë në dijeni të situatave të cilat mund të shkaktojnë zvogëlim të vlerës së pasurisë fikse. Një shembull i tillë përfshin dëmtimin apo vjetërimin.

Nëse një pasuri fikse humb vlerë nën shumën e saj bartëse në regjistrat kontabël, humbja duhet të njihet dhe shuma bartëse e pasurisë duhet të zvogëlohet. Vlera e duhur do të duhej të jetë më e lartë se shuma e vlerës neto të realizueshme ose shuma e cila do të mund të rikuperohej përmes  parave të gatshme të pritura që në të ardhmen të krijohen nga përdorimi i pasurisë. Vlera neto e realizueshme është shuma e cila mund të pranohet në shkëmbim fer të tregut minus çfardo kosto të lidhura me heqje nga përdorimi të pasurisë siq janë komisionet e agjentëve tregtarë ose tarifat e heqjes.

Shembull i dëmtimit

Kompania A ka një kamion transportues me kosto historike prej 20,000 dhe amortizim të akumuluar prej 8,000.  Prandaj, vlera e bartur kurente e kamionit në regjistrat  kontabël të kompanisë është 12,000. Kamioni është përfshirë në një aksident dhe pastaj është vlerësuar në vlerë prej 3,000. Kjo është shuma e pritur të pranohet nga shitja e kamionit të dëmtuar. Kompania  A menjëherë do ta regjistrojë rënien në vlerë duke:

· Rritur amortizimin e akumuluar për 9,000

· Regjistruar një humbje prej 9,000

Vini re që kostoja historike e kamionit nuk ndryshon. Pas korrigjimit, vlera e bartur e kamionit do të jetë 3,000 (kostoja prej 20,000 minus amortizimi i akumuluar prej 17,000).

Shitjet

Kur një pasuri shitet,amortizimi do të duhet të korrigjohet dhe regjistrohet me datën e heqjes nga përdorimi. Bilanci i amortizimit të akumuluar dhe kostos së regjistruar së pasurisë fikse duhet të eliminohet. Çfarëdo shume e pranuar e cila është më e lartë se vlera e bartur e pasurisë fikse rezulton në përfitim. Çfarëdo shume e cila është më e ulët se sa vlera e bartur e pasurisë fikse rezulton me një humbje. 

Ilustrime të shitjes

1.  Kompania A ka nje kamion transportues me kosto historike prej 20,000 në regjistrat kontabël, dhe amortizim të akumuluar prej 17,000. Prandaj, vlera e bartur e kamionit në regjistrat kontabël të kompanisë është 3,000.

Nëse kompania A i pranon 3,500 kur kamioni shitet, kompania A do të:

· Eliminojë bilancin prej 20,000€ në konton e pasurive fikse     

· Eliminojë bilancin  prej 17,000€ në konton e amortizimit të akumuluar

· Regjistrojë një përfitim prej 500€
· Transakcioni kontabël është:
Debi    Paraja e gatshme                          3500

Debi    Amortizimi i akumuluar                17000

      Kredi  Pasuritë fikse                                     20000

      Kredi  Përfitimi në shitjen e pasurisë fikse       500

2.   Kompania B posedon një makinë fotokopjimi me kosto historike prej 12,300 në regjistrat kontabël, dhe amortizim të akumuluar prej 5,000. Prandaj vlera e bartur e makinës për fotokopjim në regjistrat kontabël të kompanisë është 7,300.  Nëse kompania B i merr 7,000 kur makina të shitet, ata do të njohin një humbje prej 300.

3.  Kompania B posedon një makinë fotokopjimi me kosto historike 12,300 në regjistrat kontabël, dhe amortizim të akumuluar prej 5,000.  Prandaj, vlera e bartur e makinës për fotokopjim në regjistrat kontabël të kompanisë është 7,300. Megjithatë, në momentin e shitjes së makinës regjistrat kontabël të kompanisë edne nuk janë korrigjuar për 1,000 të amortizimit për atë vit. Nëse kompania B i merr 7,000 pasi qe makina të shitet , shumat për korrigjim që janë të nevojshme për kontot në vijim dhe shuma e fitimit që ata do ta njohin në shitje është si vijon:           

Amortizimi i akumuluar—bilanci pas korigjimit prej 1,000 është 6,000.

Shpenzimet e akumulimit – rritje për 1,000 nga korigjimi.

Fitim prej 700 në shitje. Vlera bartëse e pasurisë fikse pas që amortizimi është korrigjuar është 12,300-6,000 = 6,300. 


